
Efni: Umsögn um frumvarp til breytingu á lögum um hlutafélög og lögum um
eínkahlutafélög (lán til starfsmanna). 742. mál.

Efinahags- og viðskiptanefnd hefur óskað eftir umsögn Samtaka atvinnulífsins um framan- 
greínt frumvarp.

Markmið frumvarpsins er að takmarka veruíega undanþágu firá almennu banni við 
lánveitingar hlutafélaga til kaupa á eigin hlutabréfum, þ.e. heimild til að lána einstökum 
starfsmönnum til kaupa á eigin hlutafé. Jafoframt að gera það refsivert að láta hlutafélag 
kaupa eða selja hluti í öðrum lögaðila eða lána eða fá lán hjá öðrum lögaðila í þeim tilgangi 
að sýna aukið eigið fé viðkomandi hlutafélags án þess að um raunverulega eign sé að ræða.

Gildandi ákvæði um lánveitingar til starfsmanna til starfsmanna til hlutabréfakaupa í félaginu 
sem þeir starfa hjá eru nánast samhljóða þeim sem er að finna í dönsku aktieloven. Þar er 
alveg opið fyrir slíkar lánveitingar eins og í hérlendum lögum.

Hins vegar er kveðið á um í 1, mgr. 29. gi*. a laga um fjármálafyrirtæki, nr. 161/2002, að 
fjármálafyrirtækjum eða dótturfélögum þess sé óheimilt að veita lán sem eru tryggð með veði 
í hlutabréfum eða stofofjárbréfum útgefnum af því. Þá hefur FME sett reglur (nr. 700/2011) 
um kaupaukakerfi fjármálafyrirtækja sem er m.a. ætlað að setja ramma utan um þessa áhættu. 
Þessar reglur eru sambærilegar reglum sem settar hafa verið í nágrannaríkjunum í Evrópu 
þ.m.t. Norðurlöndunum. íslensku reglurnar ganga þó talsvert lengra en reglur 
Norðurlandanna. Það er því engin ástæða til að setja ákvæði inn í lög um hlutafélög og 
einkahlutafélög um þetta atriði sem tekur til fjármálafyrirtækja.

Samtök atvinnulífsins eru sammála markmiði fi*umvarpsins enda hefur reynslan kennt að lán 
fyrirtækja til starfsmanna sinna eða lögaðila til kaupa á eigin hlutabréfum án haldbæna veða 
geta valdið miklu tjóni. SamtÖkin telja þó of langt gengið með því að takmarka lán við 1 m.kr. 
á ári og að það geti m.a. heft uppgang t.d. lítiíla fyrirtækja og sprotafyrirtækja. Eðlilegra væri 
að hafa þá fjárhæð umtalsvert hærri og skiíyrða heimild til lánveitingar því að tryggt veð liggi 
að baki íáninu og að trygging í sjálfum hlutabréfunum teljist það ekki. Þá er ákvæði 
frumvarpsins um fjögurra ára refsiramma handahófskennt og eðlilegra að vísa til XXVI kafla 
almennra hegningarlaga um auðgunarbrot í því efni þar sem er að finna refsiákvæði í 
sambærilegum tilvikum.

